
EH Bildu Nafarroa talde parlamentarioko parlamentari Eneka Maiz Ulaiarrek, Nafarroako Parlamentuko Erregelamenduaren babesean, honako galdera hauek egiten dizkio Hezkuntza Departamentuari, idatziz erantzun ditzan:
Barasoaingo eta Garinoaingo hezkuntza-erkidegoko ordezkariek Nafarroako Foru Komunitateko ikastetxe publikoen sarea berrantolatzea eskatu dute, Barasoaingo Martín de Azpilcueta HLHIP eskualdeko ikastetxea izan dadin. Familiek diote onena litzatekeela Orbaibarko ikasleek Tafallako Marqués de la Real Defensa eskualdeko ikastetxeraino joan behar ez izatea, orain egiten duten moduan, ikasketak egiteko.
• Orbaibarko ikasleak (Garinoaingoak eta Barasoaingoak izan ezik) zergatik joaten dira Tafallara, Nafarroako eskola-maparen arabera, Haur Hezkuntzako Bigarren Zikloa eta Lehen Hezkuntza egitera?
• Maiatzaren 3ko 2/2006 Lege Organikoak 82.23 apartatuan jasotzen duenez, Administrazioak ziurtatu behar du Haur Hezkuntzako Bigarren Zikloko eta Lehen Hezkuntzako ikasleak bizi diren udalerrian edo udalerri hurbilenean eskolatuko direla. Orbaibarren, ordea, ez da printzipio hori betetzen ari, Garinoaingo eta Barasoaingo ikasleentzat izan ezik. Zergatik?
• Zer ikasle-aurreikuspen darabil Hezkuntza Departamentuak Barasoaingo Ikastetxea Orbaibarrerako eskualdeko ikastetxea izan dadin (herriz herri xehakatuta: Barasoain, Garinoain, Oloritz, Leotz, Orisoain, Puiu eta Untzue)?  Zein da aurreikuspen hori egiteko erabilitako datu-iturria?
• Zenbat hezkuntza-unitate aurreikus daitezke? 
• Kasu horretan, Orbaibarko zenbat ikaslek hasi zuten eskolatze-aldia Tafallako eskualdeko ikastetxean eta eskubidea izanen lukete ikastetxe horretan Lehen Hezkuntza osoa amaitzeko?
• 2 edo 3 hizkuntza-eredu dituzten ikastetxeetan, Barasoainen adibidez, zenbat eskola-unitate behar dira ikastetxea eskualdekoa izan dadin? 
• Eragozpenik egonen al litzateke eskualdeko ikastetxe horrek maila anitzeko irakaskuntza edo talde unitarioak eskaintzeko, hainbat maila gela berean elkartuz?

